
En d´r Kayjaß Nummer Null  

En d`r Kayjaß Nummer Null  

steiht en steinahl Schull,  

un de han mer dren studeet.  

Unsre Lehrer, dä heeß Welsch,  

sproch e unverfälschtes Kölsch,  

un do han mer bei jeleert.  

Un mer han off hin un her üvverlaht,  

un han för di Lehrer jesaht:  

 Nä, nä, dat wesser mer nit mih,  

janz bestemp nit mih,  

denn dat hammer nit studeet.  

Denn mer woren beim Lehrer Welsch en d`r Klaß,  

un do hammer su jet nit jeleeht.  

Dreimol Null es Null bliev Null,  

denn mer woren en d`r Kayjaß en d`r Schull  

Dreimol Null es Null blieb Null,  

denn mer woren en d`r Kayjaß en d`r Schull.  

 Es ne Schief kapott  

es ene Müllemmer fott,  

hält d`r Hungk am Stätz en Doos.  

Komm’ d`r Schutzmann anjerannt,  

hät uns all dann usjeschannt,  

sät: „Wat maht ihr Pänz dann bloß?“  

Un do hammer widder hin un her üvverläht,  

un han för de Schutzmann jesaht:  

 Nä, nä, dat wesser mer nit mih,  

 Neulich kräg uns en d`r Jaß  

die Frau Käzmanns beim Fraß,  

sät: „Wo läuft ihr Pänz bloß hin?“  

Uns Marieche sitzt zohus,  

weiß nit en un weiß nit us,  

einer muß d`r Vater sin.  

Un do hammer widder hin un her üvverlaht,  

un han för die Käzmanns jesaht:  

 Nä, nä, dat wesser mer nit mih,  


